
“Dink aan die gevangenes asof julle medegevangenes is.” Heb 13:3

EEN MAN SE GETUIE
IN KASJMIR
Mohammed “Yousuf” Bhat

Stem  MartelareD
IE

V
A

N
 D

IE



Die Vryheid van Eenvoudige 
Gehoorsaamheid

As Christus se dissipels word ons eenvoudig 
geroep om Hom gehoorsaam te wees – kom 
wat wil en sonder versekering van resultate. 
Net God kan ewige vrugte uit die saad van ons 
gehoorsaamheid voortbring. Hy doen dit dikwels 
op maniere wat ons nie verwag en nie kan peil 
nie omdat Sy wysheid en vermoë oneindig, 
sonder grense, groter as ons s’n is. Hierdie 
waarheid is beide vernederend en bevrydend.

Ahmed was gewapen met hierdie kragtige 
waarheid toe hy gewaag het om ‘n Nuwe 
Testament vir ‘n Moslemman in Kasjmir te gee, ‘n 
streek wat gewapende konflik tussen Moslems 
en Hindoes vir 75 jaar verduur het.

God het Ahmed se daad van eenvoudige 
gehoorsaamheid gebruik om ‘n Moslem, 
genaamd Mohammed, te transformeer tot 
‘n dapper evangelis en kerkplanter in ‘n 
gevaarlike sendingveld wie se bevolking 97% 
Moslem is. Terwyl Mohammed (nou met die 
bynaam “Yousuf”) kerke geplant het wat uit 
Moslembekeerlinge in die gebied saamgestel 
is, het hy ‘n Moslem met die naam Mahmud na 
Christus gelei.

Kort daarna het Mahmud in eenvoudige 
gehoorsaamheid begin wandel deur Bybels vir 
vyf Moslemvriende in sy dorp te gee. Hy het met 
vrees geworstel toe hy dit gedoen het omdat 
die verlies van gesinsverhoudings, behuising en 
werk dikwels die minimale prys is as jy Christus in 
Kasjmir volg en baie het met hul lewens betaal. 
Maar sy eenvoudige reaksie van gehoorsaamheid 
aan die Here se opdrag het hom gehelp om die 
vrees te oorwin.

Teen Julie 2015 het Islamiete in Kasjmir genoeg 
van Mohammed se getuienis vir Christus 
aanskou. Vier gemaskerde, gewapende mans 
het hom uit sy huis gesleep en hom op straat 
geskiet, waar hy gesterf het. Soos in elke geval 
van vervolging was die aanvallers se doel om 
die Evangelie stil te maak. Maar hulle het bloot 
die sade van Mohammed se gehoorsaamheid 
met sy bloed natgemaak, wat ‘n groot oes 
tot gevolg gehad het. Mahmud en ander 
Moslembekeerlinge het voortgegaan om vir 
Christus te getuig – kom wat wou en met geen 
versekering van die uitkoms nie.

Ek is baie bemoedig deur te onthou dat God Sy 
ewige koninkryk in Kasjmir deur die eenvoudige 
gehoorsaamheid van een man, wat ‘n Nuwe 
Testament versprei het, uitgebrei het. SVM 
se stigters, Richard en Sabina Wurmbrand, 
het deur ‘n soortgelyke daad van biddende 
gehoorsaamheid tot geloof in Christus gekom. 
Ons kan almal verheug wees in die wete dat God 
deur ons eenvoudige en onmerkbare dade van 
gehoorsaamheid aan die Groot Opdrag, ewige 
vrugte kan voortbring.

Laat ons vasbeslote wees om gehoorsaam te 
wees aan ons Here en dienswillig die saadjies 
van Sy waarheid, oral waar ons gaan, te saai. 
Wanneer ons dit doen, sal ons – soos Ahmed, 
Mohammed en Mahmud – van die angs van die 
oorontleding van risiko’s en gevolge, bevry word. 
In eenvoudige gehoorsaamheid, kan ons vertrou 
dat terwyl ons ons deel doen, God Sy koninkryk 
sal bou. Ons sal wel verras wees deur die oes wat, 
nou onbekend aan ons, in die ewigheid op ons 
wag.

Op die voorblad:  Mohammed “Yousuf” Bhat het die Evangelie 
in Kasjmir, Indië, verkondig totdat hy in 2015 weens sy geloof 
gemartel is. Ondanks sterk teenstand in die streek, gaan diegene 
wat hy as volgelinge van Christus opgelei het voort om ewige 
vrug te dra.

V roeg in 1990, toe militantegroepe na vore gekom 
het om Indië se aansprake van soewereiniteit in die 
Kasjmir-vallei uit te daag, moes die 27-jarige Ahmed 
kant kies. Alhoewel hy die militante as vryheidsvegters 

beskou het, het hy geweet dat ander hulle as terroriste beskou 
het.

Sy getrouheid is aanvanklik beïnvloed deur sy familie se bande 
met die buurland Pakistan wat sedert 1947 teen Indië geveg het 
vir beheer van oorwegend Moslem Kasjmir. Toe Indië se soldate 
op Kasjmiri-betogings gereageer het deur dosyne mense te skiet, 
het sy oortuigings verstewig.

“Ek wou terugbaklei,” het Ahmed gesê.
Hy was nie alleen in daardie sentimente nie. Baie van sy vriende 

het opleiding gesoek by ‘n separatiste-kamp in ‘n deel van Kasjmir 
wat deur Pakistan beheer word. “Toe hulle terugkom,” het hy 
gesê, “het hulle my by my huis besoek en was met AK-47-gewere 
gewapen. Dit was die eerste keer dat ek daardie gewere van naby 
gesien het.”

Verskeie militantegroepe het gesinne aangemoedig om hul 
seuns as vryheidsvegters vir Kasjmir aan te bied. Die jong mans is 
meegedeel dat as hulle in die konflik sou sterf, hulle in die paradys 
sou beland. “Die situasie was oral baie wisselvallig,” het Ahmed 
gesê. “Selfs tydens die oproepe om gebed, sou die Imams uitroep: 
‘Vryheid! Vryheid! Ons wil vryheid vir ons mense hê!’ Dit was die 
soort van ywer wat in almal ingesluip het en hulle het die Indiërs 
begin haat.”

In die Konflik Vasgevang
Eendag het militante en soldate in die strate stryd gevoer. Ahmed 
het saam met sy vrou en twee jong seuns by die huis gebly, maar 
toe hy die volgende dag die skade gaan bepaal het, was hy diep 

KASJMIR
Veg vir 

‘n Paar dekades gelede, was ‘n jong Kasjmiri-
man gereed om die wapen op te neem in die 
stryd vir Kasjmir se vryheid. Maar vandag is hy 
bereid om sy lewe af te lê sodat almal in die 
streek ware vryheid in Christus kan vind.



geruk deur wat hy aanskou het. 
“Lyke was oral in die strate,” het hy gesê. “Jy kon hulle 

nie tel nie. Dit was moeilik om te sê wie gesterf het –
weermagsoldate, militante of jou broers en susters.” 
Terwyl hy tussen die lyke geloop het, het Ahmed die 
liggaam van ‘n goeie vriend gesien. “Hy het pas na my 

huis gekom met ‘n geweer,” onthou hy. “Dit 
was hartverskeurend want ons was baie 

na aan mekaar. My vriend het sopas ‘n 
werk as onderwyser gekry. Hy was 

nogal intelligent en hierdie was 
sy einde.”

Die dood en vernietiging het 
Ahmed se siening oor die opstand 
verander. Skielik het hy die idee 
van vegtery verafsku. “Ek het 
pas ’n jong man geword,” het 
hy gesê. “Ek het soveel gehad 
om in hierdie wêreld te sien, 

maar al wat ek gesien het was die 
strydlustigheid.”

Alhoewel hy geen deel van 
die konflik wou hê nie, het dit 

hom voortdurend lastig geval. 
Toe hy sowat twee maande na sy 

vriend se dood by sy huis uitstap, 
het Indiese soldate hom weens 

vermoedelike betrokkenheid by die 
opstand, aangehou. “Ek het sopas wakker 

geword en die weermag het my gevang,” 
het Ahmed gesê. “Hulle het my aan ‘n 
elektriese paal vasgebind.”
Die soldate het die toegang tot die 

dorp geblokkeer en 25 mans, insluitend Ahmed, 
gearresteer. Hulle het die mans geslaan en ondervra 
voordat hulle daardie aand na ‘n tydelike strafkamp 
geneem is. Omdat Ahmed dieselfde taal as die soldate 
gepraat het, kon hy hulle na drie dae oorreed om hom vry 
te laat.

Toe hy teruggekeer het huis toe, het sy ma hom 
aangemoedig om na nabygeleë Jammu, ‘n oorwegend 
Hindoe-gebied waar hy veiliger sou wees, te vlug. Hy het 
ingestem en saam met sy gesin in 1991 daarheen verhuis.

Vind die Lig
Die trouma wat Ahmed in Kasjmir trotseer het en die 
daaropvolgende spanning van die verhuising van sy 
gesin, het daartoe gelei dat hy begin rook en swaar 
gedrink het, wat op sy beurt ‘n mediese toestand 
veroorsaak het wat hospitalisasie vereis het.

Ahmed se suster, wat in Jammu gewoon het en 
onlangs ‘n Christen geword het, het haar pastor gevra 
om vir haar broer te bid. Die pastor het nie net vir hom 
gebid nie, maar Ahmed ook in die hospitaal besoek. 
Hy het vir Ahmed van Jesus Christus vertel en vir hom 
verskeie Bybelverse gelees, insluitend 2 Kronieke 7:14, 
wat sê: “As my volk, oor wie my Naam uitgeroep is, hulle 
verootmoedig en bid en my aangesig soek en hulle bekeer 
van hul verkeerde weë; dan sal Ék uit die hemel hoor en 
hulle sonde vergewe en hulle land genees.”

“Toe ek hierdie vertroostende woorde hoor,” het 
Ahmed gesê, “was ek baie beïnvloed en het in Jesus 
begin glo. Binne ‘n week se tyd was ek genees van my 
siekte. Hierdie wonderwerk het my baie vertroue gegee 
om op Jesus te vertrou en ek het sonder ophou begin 

bid.”
Toe Ahmed se familie en vriende hoor dat hy Islam 

verlaat het om Christus te volg, het hulle hom egter 
verwerp. “Alhoewel ek hardhandig behandel is,” het hy 
gesê, “het ek nie my geloof versaak nie, maar wou graag 
my mense vir Christus wen.”

Ahmed het die Bybel begin bestudeer en by ‘n klein 
huiskerk met net vier Gelowiges, aangesluit. Na sy doop 
op 10 Mei 1992, het hy geroepe gevoel om die liefde van 
Christus aan sy Hindoe-bure te verkondig.

In Oktober het Ahmed ‘n besoekende pastor uit Jesaja 
6:8 hoor lees, waarin die Here vir Jesaja vra: “Wie sal Ek 
stuur? En wie sal vir ons gaan?” Ahmed en drie ander mans 
het hul hande opgesteek en dieselfde reaksie as Jesaja 
getoon: “Hier is ek, stuur my.”

“Ek wou die Evangelie verkondig,” het Ahmed gesê. 
“Die pastor het gesê ek woon in ‘n Hindoe-land en -stad 
waar daar totale duisternis is, so ek moet die lig vat.”

 
Weerstand Beleef

Ahmed en die ander evangeliste het onderneem om 
die Evangelie vir die volgende sewe jaar regdeur Jammu 
te verkondig en 50 huishoudings elke dag te bereik. “Ek 
was opgewonde om te gaan,” het Ahmed gesê, “maar 
terselfdertyd was daar ‘n probleem; ek het nie die Bybel 
genoeg bestudeer nie.”

Sy pastor het ingestem om hom te help om die Bybel 
vir ‘n ‘n paar uur elke oggend te bestudeer, met die fokus 
op die Evangelie en evangelisasie, en dan sou Ahmed 
uitgaan in die gemeenskap en verkondig wat hy geleer 
het.

Die Hindoe-nasionalistiese organisasie, Rashtriya 
Swayamsevak Sangh (RSS), het die gebied beheer waar 
hy en sy vriende gewerk het en hulle het geweet dat 
die groep Christene vervolg in hul strewe om Indië in ‘n 
suiwer Hindoe-staat te omskep.

“Ons was glad nie bang nie, want ons het gesien en 
bestudeer dat Jesus geslaan was,” het Ahmed gesê. “As 
Hy geslaan was, aanvaar ons dat ons geslaan word. Ons 
het nie baie aan vervolging gedink nie. Daar was geen 
vrees nie.”

Die meeste Hindoes was respekvol en het na hulle 
boodskap geluister en Ahmed het gesê dat baie tot 
geloof in Christus gekom het. Slegs af en toe het die 
gesprekke ‘n debat oor godsdiens ontketen.

Einde ten laaste het hul invloed in die gemeenskap 
onder meer militante Hindoes bekend geword. Toe 
eendag, terwyl die mans besig was om dorpenaars van 
Christus te vertel, het verskeie lede van die RSS hulle 
omsingel en hulle begin slaan.

“My mond het gebloei,” onthou Ahmed. “My hemp 
was geskeur en daar was bloed op my. Ek het die pakslae 
gevat en hulle het vir my gesê om nooit weer daarheen 
terug te kom nie.”

Maar Ahmed en die ander het die dreigemente 
geïgnoreer. Ten spyte van verdere konfrontasies met 
RSS-lede, het hulle aangehou om die Evangelie te 
verkondig totdat hulle hul verbintenis van sewe jaar, laat 
in 1999, gestand voltooi het.

“In daardie streek het ons gesien hoe soveel kerke 
geplant word,” het Ahmed gesê. “Baie mense in die 
stad het na die Here gekom en daar is sewe florerende 
gemeentes wat deur my en my span geplant is.”

Ahmed het spoedig ‘n droom gehad oor ‘n vallei wat 
met bloed gevul is. “Ek het die oggend wakker geword 

en ek het verstaan waaroor die droom 
gaan,” het hy gesê. “Ek het vir my vrou 
gesê: ‘Ek gaan Kasjmir toe.’”

‘n Toegewyde Dissipel
Nadat hy na Kasjmir teruggekeer het om 
saam met ander plaaslike evangeliste 
te werk, het Ahmed ‘n Moslemman met 
die naam Mohammed “Yousuf” Bhat 
ontmoet. Die twee het ‘n kort gesprek 
gehad en Ahmed het vir hom ‘n Nuwe 
Testament gegee. Die boek het Yousuf se 
lewe verander.

“Hy het elke week by ons aangesluit vir 
gebede en het met ander broers begin 
deel,” onthou Ahmed. “Hy het by een 
evangeliese organisasie met opleiding 
begin en ’n roeping gekry om Jesus te 
dien.”

Yousuf het gou bekend geword as 
‘n vreeslose en passievolle Gelowige 
wat nie oor Christus kon stilbly nie. Ten 
spyte van die risiko van teenstand wat 
hy van Islamitiese ekstremiste trotseer 
het, het hy Christenbekeerlinge uit Islam 
met vrymoedigheid tot volgelinge van 
Jesus opgelei en Bybels en kopieë van 
die JESUS-film regdeur Kasjmir versprei. 
Baie in die streek, insluitend Moslems, het 
Yousuf as die leier van die kerk in Kasjmir 
aanskou.

Nie verbasend nie, het Yousuf 
doodsdreigemente begin ontvang en 
Ahmed het spoedig sy eie teenstand 
ondervind. “My eie mense – vriende, 
familie, bure – het my begin verlaat,” het 
Ahmed gesê. “Die molla het ‘n fatwa teen 
my uitgereik omdat ek oor Christenskap 
gepraat het. Ek het baie eensaam en 
verlore gevoel. Ek het baie moeilike tye 
hier deurstaan, maar God was saam met 
my. Ek is deur vriende verlaat, maar nie 
deur God nie.”

Nie eers ‘n fatwa, ‘n publieke 
veroordeling van ‘n Islamitiese leier, 
kon Ahmed daarvan weerhou om die 
boodskap van God se liefde te verkondig 
nie. Trouens, het hy sy pogings verdubbel. 
“Ek was nie bang nie,” het Ahmed gesê. 
“Ek het nie omgegee nie.”

Tydens die Moslem heilige maand 
van Ramadan, het hy kopieë van 
die Evangelie op oudiokassette 
onder Moslems versprei. Sommige 
Moslemmans, wat kwaad was oor sy 
vrymoedigheid, het hom fisies aangeval. 

“Ons het ‘n goeie soldaat in Christus 
verloor,” het Ahmed gesê. “Hy was ’n rots. 
Ek mis sy moedigheid.”

Sit die Stryd Voort
Vandag, byna ‘n dekade na Yousuf se dood, 
sien Ahmed steeds die gevolge van sy 
getrouheid en invloed oral waar hy gaan.

“As ek gaan preek, sien ek so baie 
Gelowiges en soekers wat deur hom 
gementor is,” het hy gesê. “Op een of 
ander manier, laat dit my gelukkig en 
ook hartseer voel. Ek salueer my vriend, 
Mohammed Yousuf Bhat. Eendag sal ek 
hom weer van aangesig tot aangesig sien. 
Daar is ’n beloning in die hemel vir hierdie 
soldaat.”

Tussen die jare 2000 en 2019, was Ahmed 
verplig om sy gesin 185 keer te verhuis, 
gemiddeld byna 10 keer ‘n jaar gedurende 
daardie tydperk. Hy gaan voort om 
redelike maatreëls te tref om homself en sy 
gesin te beskerm, sonder om in te gee vir 
vrees. Hy weet God is met hom.

“My werk is nog nie voltooi nie,” het 
hy gesê. “God het ‘n groter plan en doel 
in my lewe. Niemand kan my van hierdie 
aarde uitwis totdat Sy planne nie deur my 
volbring is nie.”

Ahmed se doel is om huiskerke in elk 
van Kasjmir se 10 distrikte te plant en leiers 
regdeur die streek op te lei. Vandag is daar 
kerke in vier distrikte. “Ons kan dit doen,” 
het hy gesê. “As God vir ons is, kan ons 
vorder. In God kan ons enigiets doen.”

Ahmed en sy gesin het vir etlike jare 
geen dreigemente ontvang nie, maar 
hy weet dat dit enige tyd kan verander. 
“Vervolging is deel van die bediening,” het 
hy gesê. “In die Bybel, wanneer vervolging 
kom, groei die bediening.”

Met dit in gedagte, verwag Ahmed 
dat sy bediening sal aanhou groei, kom 
wat wil. “As daar vervolging is, sal ek dit 
trotseer,” het hy gesê. “Ek wil wonderlike 
transformasie onder die Kasjmiri-mense 
sien. As ek vermoor word, sal ek ‘n goeie 
stryd gestry het. Ek sal ’n goeie wedloop 
gehardloop het.” 

“Hulle het my erg geslaan en my hemp in 
twee geskeur weens die verspreiding van 
Bybels en ander Christelike kassette,” het 
hy gesê.

Ná die aanval het Ahmed sy metodes 
effens verander en kassette en 
gedrukte Bybels op busse en in ander 
openbare plekke geplaas. “Ek het baie 
doodsdreigemente van Islamitiese 
militante ontvang,” het hy gesê, “maar 
die bedrieër se pogings om my te 
ontmoedig, kon nie my aandag aflei om 
die ware God te dien nie.”

 
Terreur op sy Drumpel
Gedurende die volgende dekade het 
Ahmed herhaalde dreigemente en slae 
weens sy bedieningswerk verduur. Die 
mees kommerwekkende dreigement 
wat hy ontvang het, was ‘n verseëlde 
brief van die Kasjmiri Islamitiese groep 
Hizbul Mujahideen. Die groep soek 
onafhanklikheid van Indië en unie met 
Pakistan, ‘n doel waarin Ahmed eens 
deel gehad het. “Toe ek ‘n brief in die 
posbus sien,” het Ahmed gesê, “was ek 
so bang om dit te lees.”

Die brief se waarskuwing was 
onomwonde: “Hou op om vir die mense 
van Kasjmir te preek. Anders kom skiet 
ons jou reg voor jou deur.”

Die feit dat die groep sy huidige adres 
gehad het, nadat hy dosyne kere verhuis 
het om sy gesin te beskerm, het Ahmed 
laat skrik. “Ek het besluit om weg te 
hardloop na ‘n ander stad,” het hy gesê. 
“Dieselfde aand het ek op my knieë gesit 
en … ek het duidelik ‘n stem hoor sê: 
‘Ahmed, hoekom is jy bang?’”

Ahmed het weer aanpassings 
by sy werk gemaak om homself en 
sy gesin veilig te hou, maar hy het 
toegewyd gebly aan die verkondiging 
van die Evangelie, ten spyte van die 
toenemende waarskynlikheid dat dit tot 
sy dood kan lei.

Toe, een aand, ontvang Ahmed ‘n 
skokkende telefoonoproep van Yousuf 
se vrou. Op die aand van 1 Julie 2015, het 
vier gemaskerde, gewapende mans na 
Yousuf se huis gegaan en hom na buite 
gelei, waar hulle hom sewe keer geskiet 
en vermoor het. Dit is nog onduidelik 
watter groep vir Yousuf se moord 
verantwoordelik is.

“Ons was glad nie bang nie, want ons het gesien en bestudeer dat 
Jesus geslaan was. As Hy geslaan was, aanvaar ons dat ons geslaan 
word.” 



Twee keer in die tronk – een keer as ‘n opstandeling en 
een keer as ‘n evangelis – versprei ‘n Kasjmiri Christen 
die boodskap van ewige vrede.

‘n REBEL vir die Saak van 
Christus

T oe Rahim in 1989 net 14 jaar 
oud was, het hy by die Moslem 
separatistegroep, el-Djihad, in 

die noorde van Indië, aangesluit, maar 
die tiener het nie regtig in die saak 
geglo nie. Sy tuisstreek, die Kasjmir-
Vallei, is 97% Moslem, terwyl die res 
van die land oorwegend Hindoe is. 
Hierdie godsdienstige en kulturele 
wanbalans het langdurige spanning 
en soms geweld veroorsaak wanneer 
verskeie Islamitiese opstande in die 
streek toegeneem en afgeneem het.

Die separatistegroepe wat regdeur 
Kasjmir versprei is, het plaaslike 
ondersteuning geëis, wat die lewe 
vir gesinne wat nie weerbare manne 
sou stuur om te veg nie, hard en selfs 

gevaarlik gemaak het. Alhoewel Rahim 
se familie polities goed verbind was en 
op goeie terme met die Indiese sentrale 
regering was, het hy hom in elk geval 
by die opstandelinge aangesluit om sy 
gesin teen die onvermydelike teistering 
te beskerm wat na diegene gekom 
het wat nie die separatistiese saak 
ondersteun het nie.

Rahim het gedwing gevoel om by die 
opstandigheid aan te sluit, alhoewel hy 
nie met die ideologie wat dit bestuur 
het, vereenselwig het nie. “Ek het Allah 
nie geken nie,” het Rahim gesê. “Wat 
ook al die mollas, die onderwysers, 
ons sou leer, dit is wat ons sou aanhou 
doen. Daar was geen innerlike vrede 
nie. Daar was geen bevrediging vir die 

siel nie.”
In 1993 is Rahim deur die Indiese 

weermag gevange geneem en vir vier 
maande aangehou. Gedurende daardie 
tyd was hy hardhandig ondervra terwyl 
hulle inligting oor die opstand geëis 
het. 

 Toe hy vrygelaat is, het hy steeds net 
wanhopig en ontevrede gevoel. Hy het 
oorleef deur los werkies as dagloner te 
doen, maar diegebrek aan werk was nie 
sy grootste probleem nie.

“Ek kon Allah nie vind nie,” het Rahim 
gesê. “Dit was ‘n baie belangrike ding, 
want in die Moslemgodsdiens was die 
vrees vir Allah altyd in ons gedagtes 
gelaat. Ons is nooit vertel dat Allah jou 
vriend is en lief is vir jou nie.”

Rahim se reis na geloof in Christus het 
begin toe ‘n huurmotorpassasier hom van 
die liefde van God vertel het. 



Rahim het selfmoord oorweeg om die 
hopeloosheid te ontsnap, maar hy het 
gou ‘n jong vrou ontmoet wat sy wil om 
te lewe, vernuwe het.

‘n Oneensgesinde Huis 
Terwyl hy in 2002 by ‘n Ramadan-
byeenkoms gewerk het, het Rahim die 
vrou ontmoet wat uiteindelik sy vrou 
sou word. Die aangetrokkenheid was 
wedersyds en oombliklik, maar daar was 
‘n beduidende struikelblok: Rahim was 
‘n Sjiïet-Moslem, terwyl sy liefdesmaat ‘n 
Soenniet was.

Die Sjiïet- en Soenniet-sektes 
het mekaar vir ‘n lang tydperk as 
ongelowiges beskou. Rahim het geweet 
hul families dit nie sou goedkeur 
nie, maar hy het besluit om in elk 
geval die verhouding voort te sit. Sy 
familie het uiteindelik toegee, maar 
haar familie was vasbeslote dat hulle 
nie moet trou nie. Op die ou end het 
hulle ‘n burgerlike troue in die hof 
gehad, in plaas van om fees te vier met 
tradisionele Islamitiese rituele.

Die wittebrood was van korte duur. 
Toe Rahim se nuwe vrou se familie 
uitvind waar sy was, het hulle haar 
ontvoer. Dit het die polisie en hof 
se hulp geneem om man en vrou te 
herenig.

“En ons het vir altyd en gelukkig saam 
geleef,” het Rahim geskerts en terug 
gedink aan daardie dag. “Ons was saam 
en alles daarna was goed. Ek is terug 
huis toe en my familie was bly om my 
terug te hê. Maar daar was steeds ‘n 
leemte. Ek was nie gelukkig nie. Ek het 
iets meer gesoek.”

‘n Passasier met ‘n Boodskap
Rahim het ‘n metode nodig gehad om 
homself en sy vrou te onderhou, dus het 
‘n vriend hom geleer om te bestuur en 
hom gehelp om ‘n motor te kry om as ‘n 
huurmotor te gebruik. Die werk het nie 
net ‘n oplossing vir Rahim se finansiële 
behoeftes gebring nie, maar ook ‘n 
antwoord op sy geestelike vrae … in die 
vorm van ‘n ongewone passasier.

“Ek kon Allah nie vind nie. Ons is 
nooit vertel dat Allah jou vriend is 
en lief is vir jou nie.”

Eendag in 2004 het ‘n man in Rahim 
se huurmotor beland en, terwyl hulle 
ry, gesê dat hy kan aanvoel dat Rahim 
ongelukkig was. Hy het sy hand op Rahim 
se skouer geplaas en gesê: “Ons moet 
bymekaarkom.”

Toe hulle mekaar die volgende keer 
sien, het die man vir Rahim gevra of hy 
bid. “Is jy in kontak met God?” het hy 
gevra.

Rahim het gevoel hoe al sy ou 
skeptisisme weer toeneem. “Ek het in my 
gedagtes gedink: ‘Wie kan God regtig 
ken?’” onthou Rahim.

Maar die man, ‘n Christenpastor, 
genaamd Ahmed, het voortgegaan. “Hy 
het vir my gesê dat God altyd by my is,” 
het Rahim gesê, “en wat ons ook al moet 
deel, ons met Hom kan deel. Hierdie ding 
het my hart geraak.”

Soos wat hul vriendskap ontwikkel 
het, het Ahmed vir Rahim geleer hoe om 
te bid en hoe om nader aan God te kom. 
Toe eendag het hy vir Rahim gevra: “Het 
jy al van Christus gehoor?” Uit Islamitiese 
leer, het Rahim geglo dat Jesus ‘n profeet 
is, maar Ahmed het hom meer oor die 
lewe van Christus vertel en geleer. Rahim 
se sienings het geleidelik verskuif en sy 
hart het aangetrokke begin voel tot Jesus 
Christus as sy Here en Verlosser.

Toe het Rahim een aand ‘n vroulike 
passasier opgelaai wat in diepe nood 
verkeer het – sewe maande swanger 
met baie bloeding. Terwyl hy haar na die 
hospitaal neem, het hy in Jesus se naam 
vir die vrou en haar ongebore baba begin 
bid. Teen die tyd dat hulle by die hospitaal 
arriveer, het die bloeding gestop. Die vrou 
het goed gelyk, die bevalling het normaal 
verloop en die baba was gesond.

“Ek was nog nuut in die Christelike 
geloof toe dit gebeur het,” hy het gesê. 
“Die Here het my stem gehoor en Hy het 
my gebed verhoor. My geloof het regtig 
gegroei omdat God my gebed verhoor 
het. Dit was ongelooflik.”

Teen hierdie tyd was Rahim en sy 
vrou ouers en hy het hulle twee kinders 
van God en gebed begin vertel. Toe 
ander in sy familie dit gehoor het, was 
hul vermoedens bevestig dat hy wel by 
Christene betrokke was.

“Daar was ‘n groot herrie,” het Rahim 
gesê. “Hulle het gesê ek het sleg geword, 
boos geword, dat ek liewer die huis moet 
verlaat en weggaan.”

Maar wat as straf bedoel was, het Rahim 
in goed verander. Hy het die geleentheid 
om weg van sy familie te lewe gebruik 
om die Evangelie openlik aan sy vrou 
te verduidelik. Alhoewel sy aanvanklik 
weerstandig en selfs kwaad was, het sy 
uiteindelik ook haar geloof in Christus 
geplaas.

‘n Herder se Liefde
Terwyl Rahim en sy gesin nader aan 
Christus gegroei het, het pastor Ahmed 
hulle uitgedaag om nog ‘n stap van 
geloof te neem. Op sy aanbeveling 
het hulle in  2009 vir ‘n drie-maande 
Bybelopleidingsprogram ingeskryf 
wat deur ‘n dapper Christen, genaamd 
Mohammed “Yousuf” Bhat, gelei is. 
Yousuf het ook deur Ahmed se getuienis 
tot geloof in Christus gekom..

“Yousuf was ‘n baie spesiale mens,” het 
Rahim gesê. “As hy iemand wou oortuig, 
sou hy net sy hand op die persoon se 
skouer plaas en die persoon sou na hom 
luister. Hy het gewoonlik by ‘n moskee 
ingegaan, op die eerste verdieping 
gestaan en in die naam van Jesus gebid. 
As daar ‘n paar mense was wat gestry het, 
was hy die eerste een om in te gryp en 
hulle te probeer keer om te baklei.” 

Yousuf was bekend daarvoor dat hy 
die armes en kwesbares gehelp het, sy 
diens was ‘n refleksie van sy diepe geloof 
in God. Hy was ook ‘n onwrikbare getuie 
vir Christus wat geduldig verhoudings 
met Moslems gebou het en saggies die 
Evangelie aan hulle openbaar het. Rahim 



het baie uit Yousuf se voorbeeld geleer.
Na voltooiing van die Bybelopleiding, 

het Rahim by Yousuf aangesluit in 
uitreikpogings aan die plaaslike 
gemeenskap, wat grootliks uit Islamitiese 
fundamentaliste saamgestel was. Eendag 
in 2011, terwyl die twee mans besig 
was om in ‘n klaskamer waar Yousuf 
Bybelklasse onderrig het, te eet, het ’n 
groep mollas ingebars en geëis om te 
weet wat hulle daar doen. Die mollas het 
die klaskamer deursoek en Bybels in ‘n 
kabinet gevind, wat aanleiding gegee het 
tot beskuldigings dat Yousuf en Rahim 
met onwettige godsdiensaktiwiteite 
besig was. Die mollas het die polisie 
ontbied wat hulle toe gevange geneem 
het.

Hulle is in ‘n klein, vuil sel met 
misdadigers aangehou en was verneder. 
“Almal het geweet dat ons gearresteer 
is omdat ons Christene geword het,” het 
Rahim gesê. “Wanneer iemand verby sou 
loop, sou hulle na ons kyk, ons spoeg en 
sê: ‘Wees vervloek, wees vervloek!’”

Hulle is vir 13 dae in wat Rahim 
“patetiese” toestande noem, aangehou, 
maar Yousuf het hom herhaaldelik 
aangemoedig om sy oë op God gevestig 
te hou. “Yousuf het gesê: ‘Wat ook al 
gebeur, hou net aan bid en bid en bid,’” 
onthou Rahim.

Plaaslike mollas het versterkings 
ingeroep – Islamitiese geleerdes en leiers 
van sover as Delhi – om buite die tronk 
bymekaar te kom en teen Christelike 
evangelisasie te protesteer. Rahim het 
gesê dat Yousuf na buite geneem is om 
hul aanklagtes en eise te beantwoord.

“Hoe durf jy sê jy praat met God!” het 
die betogers geskree.

“Natuurlik praat ek met God,” het 
Yousuf geantwoord en hulle daaraan 
herinner dat gebed ook deel van hul 
Moslemgeloof is.

“Hy het die regte antwoorde op hulle 
vrae gegee,” het Rahim gesê.

Uiteindelik het die polisie die twee 
Christene vrygelaat en aan mollas 
oorgegee wat hulle vir vyf dae in 
‘n Islamitiese skool toegesluit het. 
“Gedurende daardie tyd,” het Rahim gesê, 
“is ons vertel dat ons denke verkeerd was. 
Hulle het ons probeer oortuig dat ons 

geloof vals was.”
Na dae se druk op die manne om 

terug te keer na Islam, het die mollas 
hul taktiek verander. Hulle het hulle 
huis toe gestuur en gereeld vir hulle 
kosskenkings geneem en dan na enige 
teken gesoek wat aandui dat hulle hul 
Christelike werk hervat het.

Rondgedryf, Maar Dan 
Nader Gekom

Druk en voortdurende ondersoek 
van die mollas, hoewel ongewens, 
het Rahim nie ontmoedig nie. Maar ‘n 
gevoel van onverskilligheid van ander 
Christene na sy terugkeer huis toe 
het wel ‘n effek gehad. “Niemand het 
my ooit gebel om te oor my welstand 
te hoor nie,” het hy gesê. “Dit het my 
baie seergemaak.”

‘n Frontlinie-Werker het gesê baie 
Kasjmiri Christene is wantrouig teenoor 
diegene wat hulle nie persoonlik ken 
nie, selfs mede-Gelowiges. Hulle ervaar 
so baie onsekerheid in hul daaglikse 
lewe dat hulle huiwerig is om na ander 
uit te reik.

Rahim se gevoel van verwerping 
deur plaaslike Gelowiges is spoedig 
deur die verlies van sy bestaan 
vererger. Sy huurmotor het 
onherstelbaar verbrand en slegs Yousuf 
het hulp verleen.

“Ek het geleidelik begin wegdryf van 
God,” het Rahim gesê.

Toe, op ‘n wintersdag in 2013, het 
Rahim begin bloed hoes. Hy was vir 
‘n week in en uit die hospitaal terwyl 
dokters ‘n diagnose gesoek het. Nadat 
hulle bevind het dat Rahim se longe 
“gelek” het, het die dokters hom min 
hoop gegee.

Alhoewel hy van God weggedryf 
het, het hy ‘n lied van gebed onthou 
wat hy vroeër gesing het: “God, dink 
aan my; dink aan my, Here.” Hy het in sy 
verswakte toestand begin sing.

Hy het die toneel ‘n dekade later 
herroep en Rahim se oë was vol trane. 
“Skielik het ek ‘n vars briesie deur my 
voel gaan,” het hy gesê. “Die dokters 
het my kom ondersoek. Hulle het ‘n 
kamera ingesit en binne gekyk. Hulle 
het dit bespreek en gesê: ‘Daar is geen 

probleme met jou nie. Jy word ontslaan. 
Jy is gesond.”

Rahim is weer bewus gemaak van die 
liefde en roeping van Christus deur wat 
hy as ‘n wonderwerk beskou het.

“God sal ons nie in die steek laat 
nie, nie eens wanneer ons van Hom af 
weggaan nie,” het Rahim gesê. “Ons mag 
onsself van Hom distansieer, maar Hy sal 
altyd aan ons sy wees. Nou is my lewe 
voortdurend in die teenwoordigheid van 
God. Enige kwessie, enige probleem, dan 
roep ek die Here aan.”

Rahim se lewe was nie probleemvry 
en sonder hartseer sedert sy hernuwing 
van geloof nie. Op 1 Julie 2015, het 
gemaskerde, gewapende mans sy 
dierbare vriend Yousuf ontvoer en hom 
geskiet. “Toe ek die nuus sien,” onthou 
Rahim, “was ek baie hartseer, want ek het 
nog nooit iemand soos hy en die soort 
geloof wat hy uitgeleef het, in Kasjmir 
gesien nie.”

Sy mentor se martelaarskap het 
gedien om sy eie geloof te versterk en 
vandag probeer Rahim om Yousuf se 
verbintenis tot gebed, evangelisasie en 
sorg vir die kwesbares, na te volg. Hy 
neem ‘n spesiale vreugde om deur die 
hospitaalsale te stap en vir die siekes en 
lydendes in Jesus se naam te bid.

Rahim het gesê hy “verkondig nou die 
Evangelie aan wie dit ook al moontlik is.” 
Sodoende volg hy Yousuf se voorbeeld 
om mense te leer ken, om hul stories 
te leer en dan die waarheid van die 
Evangelie, in die konteks van daardie 
verhoudings, aan hulle te verkondig. 
“Deur hulle te leer ken,” het Rahim gesê, 
“weet ek waaroor ek met elke persoon 
moet praat.”

Hy sien ook dat om ‘n nuwe generasie 
van Gelowiges toe te rus, ‘n belangrike 
deel van ‘n Evangeliebedienaar is, dus 
maak hy seker dat hy sy eie kinders 
opvoed om getrou te wees.

“Ek probeer die pad loop wat die 
Here vir ons gelê het,” het Rahim gesê. 
“Ek wil hê dat my familie baie sterk 
en standvastig in die geloof moet 
wees. Hulle moet sterk wees om die 
nalatenskap voort te dra.” 

17 BURKINA FASO Bid vir Christenvroue soos Assetou wat deur familielede vervolg word en onder druk geplaas word om met animiste te trou.
18 KASAKSTAN Bid vir die uitbreiding en groei van huiskerke regdeur Kasakstan.
19 EGIPTE Bid vir kerke wat uiterse vyandigheid van die Islamitiese gemeenskap trotseer. 
20 MIANMAR (BIRMA) Bid vir 11 Christenfamilies uit die Palaung-stam wat deur dorpenaars onder druk geplaas word om hulle geloof te versaak.
21 DRK* Bid dat Christene in oostelike Kongo in staat sal wees om hulle kerke vrylik te bedryf.
22 MAURITANIË Bid dat Christenbekeerlinge uit Islam teen arrestasie en gevangenskap beskerm sal word.
23 DJIBOETI Bid dat meer kerke toegelaat sal word om te funksioneer.
24 ASERBEIDJAN Loof God vir Christene wat die Evangelie getrou verkondig ondanks wetlike druk en moontlike boetes.
25 KENIA Bid vir die families van Keniaanse Christene wat deur Moslemekstremiste vermoor is.
26 BAHREIN Bid dat Christene die Evangelie met moedigheid sal verkondig.
27 MALEDIVE Bid dat Christene wat gevangenskap of uitsetting riskeer omdat hulle Christus volg, wyse en moedige getuies sal wees.
28 VAE** Bid dat kerke getrou die Evangelie aan Moslems sal verkondig ondanks die regeringsverbod.
29 IRAK Bid vir Christenbekeerlinge uit Islam wat teenstand van familielede, die regering en ekstremistegroepe, trotseer.
30 LAOS Bid vir Christene soos Phan en Yun wat weens hulle geloof verwerp of uitgesit is.
31 SOMALIË Jongmense in Somalië raak ontnugter met Islam te midde van voortdurende al-Shabaab-aanvalle. Bid vir hulle verlossing.

APRIL
1 KOEWEIT Bid dat meer Koeweiti’s die Goeie Nuus van Jesus Christus sal hoor en hulle geloof in Hom sal plaas.
2 OMAN Bid dat Christene wat alleen aanbid die vreugde en vertroosting van God se teenwoordigheid sal ervaar.
3 BENIN Bid vir nuwe Christene wat geslaan word en soms deur familie en gemeenskapslede vermoor word.
4 KATAR Loof God dat Katarese die Bybel maklik deur die Internet kan bereik. Bid dat baie meer dit sal lees.
5 SIRIË Bid dat Frontlinie-Werkers wat Siriese vlugtelinge bereik, nie moeg sal word nie.
6 ALGERIË Bid vir Berber-Christene wat voortdurend met moedigheid die Evangelie in en om Al-Kaïda terroristekampe verkondig.
7 TURKMENISTAN Bid vir ‘n intelligensie-offisier wie se hart versag is vir die Evangelie deur die getrou getuienis van een van sy gevangenes.
8 OESBEKISTAN Loof God vir Mussalam se moedigheid en getrouheid teenoor die Here terwyl sy deur Moslemfamilielede vervolg was!
9 ETIOPIË Bid vir pastors soos Dereje wat teenkanting ontvang het weens sy Christelike getuienis.
10 KAMEROEN Bid vir Christene wat in dorpe langs die noordwestelike grens woon waar Islamitiese aanvalle plaasgevind het. 
11 JORDANIË Bid vir diegene wat aan Siriese vlugtelinge in Jordanië bedien.
12 TANZANIË Bid dat Christene en kerke op die 99% Moslem-eiland, Zanzibar, vryheid sal hê om te aanbid.
13 COMORE Bid dat Christene wat deur hulle families verstoot word, betekenisvolle gemeenskap met ander Gelowiges sal vind.
14 VIËTNAM Bid vir Dinh Hoc se familie wie se huis afgebrand is wees hulle geloof in Christus.
15 SRI LANKA Bid vir die opleiding en toerusting van nuwe pastors om die groeiende aantal kerke te lei.
16 MALEISIË Bid vir die wysheid van Christene wat waag om die Evangelie onwettig aan Maleise mense te verkondig.  
17 SAOEDI-ARABIË Bid dat groot getalle van die Saoediese koninklike familie die Evangelie sal hoor en hulle geloof in Christus sal plaas.
18 MALI Bid vir sendelinge wat in Mali ontvoer is of na Mali gebring is nadat hulle elders ontvoer is.
19 KIRGISIË Vir bekende Christene kan werk en daaglikse benodighede moeilik wees om te vind. Bid dat daar in hulle behoeftes voorsien sal word.
20 SOEDAN Bid vir kerkleiers wat weens hulle Christelike getuienis deur amptenare ondervra en geteister word.

*DEMOKRATIESE REPUBLIEK VAN DIE KONGO
**VERENIGDE ARABIESE EMIRATE

S
M
D
W
D
V
S
S

M
D
W
D
V
S
S

M
D
W
D
V
S
S

M
D
W
D
V
S 
S

M
D
W
D
V
S

www.persecutionsa.org

VIR DONASIES OF BYDRAES - Christelike Sending Internasionaal Bankbesonderhede:
Nedbank Standard Bank ABSA Bank
Rek nr.: 1925-024946 (Tjek) Rek nr.: 02-249-5592 (Tjek) Rek nr.: 909-861-7711 (Spaar)
Takkode: 192505 (Bedfordview) Takkode: 018305 (Bedford Gardens) Takkode: 632005 (Bedford Centre)

CSI | Posbus 7157, Primrose Hill, 1417 Suid-Afrika | Kantoor Tel: 010 777 0114 (8vm-1nm) | Kantoor Sel: 076-022-3336 (8vm-5nm)
E-pos: cmi@vomsa.org of bianca@vomsa.org | Webtuiste: www.persecutionsa.org | Facebook@cmivomsa | Instagram@cmi - vomsa

Direkteure: Mnr A.B. Illman (Uitvoerend); Pastor R. Marsh; Mnr R. Keir;
Pastor J. Tucker; Mnr D. Kirton; Mnr C. Hutchinson

© Toestemming vir die herdruk van enige gedeelte van hierdie nuusbrief moet van Christelike Sending Internasionaal aangevra word.

http://www.persecutionsa.org

